
3.5 J DIRPRWYO YNG NGHYSWLLT Y SWYDDOG ARWEINIOL 
CORFFORAETHOL:  PORTH CYNNAL - GWASANAETHAU ARBENIGOL 
LLESIANT GYDOL OES A CHYFARWYDDWR STATUDOL Y GWASANAETHAU 
CYMDEITHASOL / UNIGOLYN CYFRIFOL A’R SWYDDOG ARWEINIOL 
CORFFORAETHOL: PORTH GOFAL– YMYRRAETH WEDI’I THARGEDU A 
DIRPRWY GYFARWYDDWR Y GWASANAETHAU CYMDEITHASOL 

 
Swyddogaethau sydd wedi eu dirprwyo i’r Swyddog Arweiniol Corfforaethol: 
Porth Cynnal – Gwasanaethau Arbenigol Llesiant Gydol Oes  

1) CYFARWYDDWR STATUDOL Y GWASANAETHAU CYMDEITHASOL – 
Swyddog Arweiniol Corfforaethol: Porth Cynnal – Gwasanaethau Arbenigol Llesiant 
Gydol Oes 

Mae’r Swyddog Arweiniol Corfforaethol: Porth Cynnal - Gwasanaethau Arbenigol 
Llesiant Gydol Oes wedi’i dynodi a’i phenodi yn Gyfarwyddwr Statudol y 
Gwasanaethau Cymdeithasol yn unol ag Adran 6, Deddf Gwasanaethau 
Cymdeithasol Awdurdodau Lleol 1970 a Deddf Gwasanaethau Cymdeithasol a 
Llesiant (Cymru) 2014. Mae swyddogaeth ac atebolrwydd Cyfarwyddwr y 
Gwasanaethau Cymdeithasol wedi’u hamlinellu yn y Protocol ‘Swyddogaethau ac 
Atebolrwydd y Cyfarwyddwr Gwasanaethau Cymdeithasol’ sef Dogfen P o dan ran 5 
o’r Cyfansoddiad hwn. Mabwysiadodd y Cyngor y Protocol yn ffurfiol ar 23/1/18. 

2) Hefyd, mae wedi’i hawdurdodi i weithredu fel Swyddog Awdurdodedig a 
Swyddog Awdurdodi at ddibenion Deddf Rheoleiddio Pwerau Ymchwilio 2000. Caiff 
y Swyddog Monitro fel yr Uwch Swyddog Cyfrifol, ei hysbysu am unrhyw gais o’r fath. 

3) Defnyddio pwerau, dyletswyddau a swyddogaethau'r Cyngor sy'n ymwneud â 
Phanel y Channel o dan Ddeddf Gwrthderfysgaeth a Diogelwch 2015 gan gynnwys 
dynodi Swyddogion priodol i fod yn Gadeirydd y Channel ac yn Ddirprwy Gadeirydd 
y Channel. 

4) Cyflawni swyddogaethau’r Cyngor fel y Dirprwy a benodwyd yn unol ag unrhyw 
Orchymyn Dirprwyo y mae’r Llys Gwarchod yn ei roi i’r Cyngor o dan Adran 16 o 
Ddeddf Galluedd Meddyliol 2005 

 
Swyddogaethau sydd wedi’u dirprwyo i’r Swyddog Arweiniol: Porth Cynnal – 
Gwasanaethau Arbenigol Llesiant Gydol Oes a’r Swyddog Arweiniol Corfforaethol:: 
Porh Gofal Ymyrraeth wedi’i Thargedu 

1. Caiff y swyddogaethau canlynol eu dirprwyo i’r:  

• Swyddog Arweiniol Corfforaethol: Porth Cynnal – Gwasanaethau 

Arbenigol Llesiant Gydol Oes, 
• Swyddog Arweiniol Corfforaethol: Porth Gofal – Ymyrraeth wedi’i 

Thargedu. 
• ac yn eu habsenoldeb i unrhyw swyddogion a awdurdodir yn briodol gan 

y Swyddogion Arweiniol Corfforaethol o dro i dro fel y bo’n briodol ar yr 
amod bod y swyddogion yn meddu ar gymwysterau addas i gyflawni’r 
dyletswyddau a’r swyddogaethau hynny:- 

1.1  Cynrychioli’r Cyngor ym Mwrdd Partneriaeth Rhanbarthol Gorllewin Cymru 
a/neu ym Mhartneriaeth Gofal Gorllewin Cymru a, thrwy gynrychiolaeth o’r fath, 
ymgymryd â phenderfyniadau perthnasol cysylltiedig ar ran y Cyngor a chyflawni 
swyddogaethau, pwerau a dyletswyddau’r Cyngor, fel sy’n briodol.  

1.2  Y swyddogaethau canlynol, ac  ar gyfer unrhyw swyddogion a awdurdodir 
ganddynt o dro i dro, fel sy’n briodol, ar yr amod bod gan y swyddogion hynny y 
cymwysterau addas i gyflawni’r dyletswyddau a’r swyddogaethau hynny (gweler isod):  
 
Swyddogaethau Llesiant Gydol Oes / Gwasanaethau Cymdeithasol 
 

• Deddf Gwasanaethau Cymdeithasol a Llesiant (Cymru) 2014 

• Deddf Gwasanaethau Cymdeithasol Awdurdodau Lleol 1970  

• Deddf Plant a Phobl Ifanc 1933 
• Deddf Cymorth Gwladol 1948 
• Deddf Iechyd Meddwl (Yr Alban) 1984 
• Deddf Iechyd a Gofal Cymdeithasol 2001 
• Deddf Gwasanaethau Iechyd ac Iechyd y Cyhoedd 1968 
• Deddf Mabwysiadu 1976 
• Deddf Plant 1975 
• Deddf Plant 1989 
• Deddf Plant 2004 
• Deddf y Gwasanaeth Iechyd Gwladol (Cymru) 2006 
• Deddf Iechyd Meddwl 1983 
• Deddf Tai 1996 
• Deddf Gofal 2014 
• Deddf Plant a Theuluoedd 2014 
• Deddf Iechyd y Cyhoedd (Rheoli Clefydau) 1984 
• Deddf Mabwysiadu (Agweddau rhwng Gwledydd) 1999 
• Deddf Personau Anabl (Gwasanaethau, Ymgynghori a Chynrychioli) 1986 

• Deddf Iechyd a Gofal 2022 
• Deddf Galluedd Meddyliol (Diwygio) 2019   

 
DIRPRWY GYFARWYDDWR Y GWASANAETHAU CYMDEITHASOL  

Y Swyddog Arweiniol Corfforaethol: Porth Gofal Ymyrraeth wedi’i Thargedu yw’r 
sawl sydd wedi ei ddynodi yn Ddirprwy Gyfarwyddwr y Gwasanaethau 
Cymdeithasol.  

